ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ
ՈՐՈՇՈՒՄ
2011 թվականի  --ի      N      - Ն
ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության 2011 թվականի պետական բյուջեով նախատեuված Հայաuտանի Հանրապետության կառավարության պահուuտային ֆոնդից բյուջետային ծախսերի տնտեսագիտական դասակարգման «Ընթացիկ դրամաշնորհներ» հոդվածով Հայաստանի Հանրապետության մարզպետարաններին 2011 թվականի ինն ամսում հատկացնել 80000.0 հազար դրամ՝ համաձայն հավելվածի:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
<<ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ>> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
1.
Անհրաժեշտությունը
Հայաստանի Հանրապետության Նախագահի 2004 թվականի մայիսի 20-ի թիվ ՆԿ-113-Ն կարգադրությամբ ֆիզիկական կուլտուրայի և սպորտի բնագավառում սահմանված է <<Լավագույն մարզական ընտանիք>> մրցանակը, որի հետ կապված ծախսերի ֆինանսավորումը իրականացվում է Հայաստանի Հանրապետության պետական բյուջեով նախատեսված միջոցների հաշվին: <<Լավագույն մարզական ընտանիք>> եզրափակիչ մրցույթի երրորդ փուլի արդյունավետ իրականացնելու համար անհրաժեշտություն է առաջացել Հայաստանի Հանրապետության կառավարության պահուստային ֆոնդից լրացուցիչ 25,000.0 հազար դրամ  (մարզական հագուստի ձեռք բերում, կեցության, սննդի և տրանսպորտային ծախսեր) գումար հատկացնելու: Նախատեսվում է յուրաքանչյուր մարզպետարանին տրամադրել 2,500.0 հազար դրամ:
ՀՀ անկախության 20-ամյակին նվիրված միջոցառումների պատշաճ իրականացման համար, մասնավորապես մարզկենտրոններում համերգային միջոցառմանն անհրաժեշտ սարքավորումներուվ ապահովման և հրավառության իրականացման համար անհրաժեշտություն է առաջացել մարզպետարաներին տրամադրել 10,000.0 հազար դրամ` յուրաքանչյուր մարզպետարանին նախատեսելով 1000.0 հազարական դրամ:
Միաժամանակ նախատեսվում է մարզպետարաններին տրամադրել ևս 45,000.0 հազար դրամ գումար: Յուրաքանչյուր մարզպետարանին տրամադրվելիք գումարի չափը որոշվել է հաշվի առնելով տվյալ մարզի բնակչության թվաքանակը, մեկ շնչի հաշվով նախատեսելով տրամադրել 21.0 հազ. դրամ :     

 2.      Ընթացիկ իրավիճակը և խնդիրները
Ընթացիկ տարում իրականացվել է Հայաստանի Հանրապետության Նախագահի մրցանակի համար <<Լավագույն մարզական ընտանիք>> հանրապետական մրցույթի առաջին և երկրորդ փուլերը:

Մրցույթի եզրափակիչ երրորդ փուլի իրականացման համար համապատասխան ֆինանսական միջոցների անհրաժեշտություն է առաջացել:
Ընթացիկ տարում լրանում է ՀՀ անկախության 20 ամյակը և տարելիցին նվիրված միջոցառումների պատշաճ իրականացման համար անհրաժեշտություն է առաջացել միջոցառումների տրամադրման:    
3.
Տվյալ բնագավառում իրականացվող քաղաքականությունը

Հայաստանի Հանրապետության Նախագահի 2004 թվականի մայիսի 20-ի թիվ ՆԿ-113-Ն կարգադրությամբ սահմանված դրույթների ապահովումն է, ինչպես նաև ֆիզիկական կուլտուրայի և սպորտի զարգացման ուղղությամբ իրականացվող աշխատանքների խթանումը:
4.  Կարգավորման նպատակը և բնույթը

Կարգավորման նպատակն է Հայաստանի Հանրապետության Նախագահի մրցանակի համար <<Լավագույն մարզական ընտանիք>> հանրապետական մրցույթի փուլերի շարունակականության ապահովումը: 
ՀՀ անկախության 20 ամյակը և տարելիցին նվիրված միջոցառումների պատշաճ իրականացումը: 

5. Նախագծի մշակման գործընթացում ներգրավված ինստիտուտները և անձիք

Նախագծի մշակումը իրականացրել է ՀՀ տարածքային կառավարման նախարարությունը։
6.
Ակնկալվող արդյունքը
Նախագծի ընդունմամբ կավարտվի Հայաստանի Հանրապետության Նախագահի մրցանակի համար <<Լավագույն մարզական ընտանիք>> հանրապետական մրցույթի եզրափակիչ երրորդ փուլի անցկացման համար իրականացվող աշխատանքները և պատշաճ կանցկացվի ՀՀ անկախության 20 ամյակին նվիրված միջոցառումները:
ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի նախագծերը կամ դրանց ընդունման անհրաժեշտության բացակայության մասին
«Գումար հատկացնելու մասին» Հայաստանի Հանրապետության կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Տ Ե Ղ Ե Կ Ա Ն Ք
Իրավական ակտն ընդունելու կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին

«Գումար հատկացնելու մասին» Հայաստանի Հանրապետության կառավարության որոշման նախագծի ընդունման կապակցությամբ  Հայաստանի Հանրապետության պետական բյուջեում ծախսերի և եկամուտների էական ավելացումներ կամ նվազեցումներ չեն սպասվում:

